Fada go dtoir triath Airtigh

[RIA 744 (A/v/2) ‘Dillon Duanaire’, 21b]
Muiris mac Briain Oig [O Maolchonaire] cecinit
[Deibhidhe, Dan Direach]

1 Fada go ttoir triath Airtigh
o chuirt Londan leathantigh
tar muir linnghil na long seang
go fonn inbhir na hEireann.
2 Mall a thriall ag tocht a-noir
iomdha liom adhbhar éccnoigh
da bharr neimshean na gcorn gcam
da mbeireadh orm a n-ionam.
3 Mar liothroid fa chosaibh caigh
a-td mé ca mo miobhaidh
d’aithle an fheinnidh thall tar toil
’s bann gach éinfhir um aghaidh.
4 Na dronga fa disle dhamh
run so do-choéidh 6 chogar
leo ni hionmhain inn sunna
sinn ’gar n-iomghoin eatorra.
5 Aos ceilge an chumainn fhallsa
’s na coimhighthigh chodarsna
ionann do-nid dochar damh
bid dom chrochadh ’s dom chéusadh.
6 Ni leam dol ar comhair chaigh
moch mhusgluim ris an gcamhair
fear a aithbhir lam a-muigh
nach truagh mh’aithghin ’na fhoghluidh.
7 Glor da isle ni fhet sinn
an chethair-aird nochan [leg. ni] thaicim
gearr Uain ar sdogal mar sin
um aonar a n-tair mh’éigin.
8 O do fhagaibh inis Fail
gan guth doinfhir dom edrain
samhuil duin colann gan cheann
g6 a thagall ar tir Eireann.
9 On mbroid-si do bheradh me
da bfaicinn fear mo thriaighe
cuir gan doilghe a Dhé tar lear
an té oirne no [leg. do] fhoirfeadh.
10 As é an fear-sin as dion damh
Sior Lucas Diolmhain dreachghlan
cnu mhullaigh Ghaoidhiol is Gall
da mhaoidheadh d’urraidh agam.
11 A bfhuil d’aonbhun um aghaidh
da ttigeadh fer mh’anacail
gan bheth fa a neart saoilidh sinn
ar tteacht doinfhir go hEirinn.
12 E gach tan do toghadh leam

mar chuid chroinn d’f[h]eraibh Eireann
dar ndidean dal go ttogha

um chlar liggheal laochLogha.
Tigeadh chugainn dar ccabhair

mac Teaboid tuir mhoérthoraidh

tar sal sriobhmhall na set nglas

go bfionnam cret ar gcadhus.

Iomdha neach a-nos mar sinn

lan da anbhuain go hEirinn

’s gach laoi ag tromghuidhe ’na thigh
ar aoi comhnuidhe an Chuircnigh.
Foirfe orainn Glan na ngras

da ttige slan Sior Lucas

go chrich Fhuinigh na n-eang réidh
tar ceann a fhuirigh imchein.

Ni bhia thra da tighe a-noir

a bfuil d’einleith um aghaidh

’na ndail acht dimbriogh dhamh-sa
grain na imshniomh orum-sa.

Ni haisdior nach eusgaidh linn [22a]
ceim 'na chuinne go Duibhlinn

a bhelghlor ba[dh] binn go mblas
linn ar tternodh dha thuras.

A los annsa an fh[ir-si?] a-mhain
do-ghébam annsa is anair

maicne gan anbhuain re headh
d’aicme glansluaigh Gaoidhiol.
Do-ghébh 6 Ghallaibh mar sin

slan go tteagaimh triath Airtigh

a n-am comhoil cuirm gan cheas
muirrnn is ondir is aoibhneas.

Gan sgis eachtra ar tir na ar tuinn

do chaomhna chaigh [ar?] dhoghraing
éigin d’4oibhil ghlanshldaigh Ghall
anbhuain gach doinfhir d’fulang.
D’éigsibh an fhuinn-si ga ttas

do-ni mur sin Sior Lucas

ceand sloigh na saoroireacht sean
aodhaireacht dhéibh da ndidean.

O fuair tain ar ionramh caigh

Sior Lucas nach lamh egcair

anfuidh d’ftheidhm an chuing chalma
a seilbh fhuinn na hatharrdha.
Seasfaidh comhthrom chaigh gach tan
biodhbha ni bhia(idh) 'na chomhghar
treicfidh an cldon ar an cceart

ni leicfidh le héon éigceart.

Usaide dhé dénambh tinn

nocha fhuil aonaird d’Eirinn

ga dam an dann-sa go beacht

nach lan d4 annsa a n-doineacht.
R6id leathna mhoighe Meadhbha
lan do laochraidh infheadhma

gnath fa thoigheig Bhanbha Bhreadh
gur choimheid adhbha a aithreadh.
Mac Eilghionor aigneadh réidh
meanma gach doinfhir eiséin

ré lan as lionmhuire toil

um chlar mionmhuighe Murbhuidh.
Mor n-adhbur annsa gach fhir

do dhearluicc Dia don airsigh

barr sorthoin iomratha is aidh
torchuir ionnfhlatha d’faghail.

Gach uir ar a saltrann sin

gnath torthach f4 thriath Airtigh

tig da ndénann cléon [leg. do chli?] a coill
nach sgerann cnu ré crobhuing.
Lomnan d’iasg gach inbhear faoi

ni toradh ré headh donlaoi

faair 6 Dhia ni fath faladh

lia ’sa chach dha chomhmoladh.

Um mac Teabdid na treas mear
meanmnach bhos bhios gach doinfher
lan d’aoibhnios ag 61 chuirme

a gcaoimhlios slogh saorBhuirne.
[S]lan gan turbaidh go tti sin [22b]
mac Teabdid da thoisg soirin

tuig briogh um chas a chuimhghe

ro tha[s?] lio[n?] ar lea[tt]Jrum-ne.
Léigim seachainn sonn fo lar (?)

dar ngearan éccnoigh d’iomradh

o ta ar n-u[rra?]dh uainn a bfhad
ullamh an tain ré n-anfad. Fada...
Fuair bainchéile as caoimhe cruth
d’fionfhuil Bhrianach is Bhiircach
dearc mhoingréidh 6na mall sriobh
do choillfhreimh Ghall is Ghaoidh[eal].
Maith an torchor tarla dho

Siubhdn mudhar méin dobhdha
gnuis faoilidh nochar char cradh
sgaoilidh a bladh gan béarnadh.
Gaol Ruarcach ratha Meadhbha
planda d’thiodhbaidh fhineamhna
tug a méin ar tuinn toradh

do thuill 6n chléir comhmoladh. Fada...



